
	Առարկության, առաջարկության հեղինակը, ստացման ամսաթիվը
	Առարկության, առաջարկության բովանդակությունը
	Եզրակացություն
	Կատարված փոփոխությունը

	1.
	Ֆինանսների նախարարություն 
18.05.2020թ. թիվ 01/11-1/7079-2020 գրություն
	  Դիտողություններ և առաջարկություններ չկան:
	Ընդունվել է ի գիտություն
	

	2. 
	Արդարադատության նախարարություն
20.05.2020թ. թիվ 01//10472-2020 գրություն
	1/ Հիմք ընդունելով «Նորմատիվ իրավական ակտերի մասին» օրենքի 18-րդ հոդվածի 6-րդ մասի պահանջները՝ առաջարկում ենք Նախագծի 1-ին կետում նշված ենթաօրենսդրական նորմատիվ իրավական ակտի լրիվ անվանումը հիշատակելիս դրանում հետևյալ հաջորդականությամբ ներառել այդ ակտն ընդունող մարմնի անվանումը, ընդունման տարին, ամիսը (տառերով), ամսաթիվը, ակտի վերնագիրը, ակտի հերթական համարը, բնույթը և տեսակը:
	Ընդունվել է 
	[bookmark: _GoBack]Նախագծում կատարվել է համապատասխան փոփոխություն 

	
	
	2/ Նախագծի 1-ին կետի 1-ին ենթակետով առաջարկվում է Հայաստանի Հանրապետության կառավարության 2011 թվականի օգոստոսի 11-ի N 1156-Ն որոշման (այսուհետ՝ Որոշում) N 1-ին Հավելվածում լրացնել նոր 20.2-րդ կետ, այն է՝ կորոնավիրուսային հիվանդության (COVID-19) հաստատված ախտորոշմամբ անձի մահվան (տնային կամ բժշկական հաստատությունում տեղի ունեցած մահ) մասին բժշկական վկայականը բժշկական վկայականների միասնական էլեկտրոնային համակարգի միջոցով պատրաստվում է Առողջապահության նախարարության «Դատաբժշկական գիտագործնական կենտրոն» պետական ոչ առևտրային կազմակերպության (այսուհետ՝ Կազմակերպություն) կողմից:
Այս առումով հարկ ենք համարում նշել, որ Նախագծով սահմանված չէ՝ թե ինչ ժամկետում է Կազմակերպության կողմից բժշկական վկայականների միասնական էլեկտրոնային համակարգի միջոցով պատրաստվելու մահվան մասին բժշկական վկայականը: Ուստի, ելնելով իրավական որոշակիության սկզբունքի պահանջներից, ինչպես նաև նկատի ունենալով Որոշման 20-րդ կետում ամրագրված համանման կարգավորումը, առաջարկում ենք սահմանել Կազմակերպության կողմից բժշկական վկայականի պատարաստման ժամկետը:
	Չի ընդունվել
	Կառավարության 2011 թվականի օգոստոսի 11-ի N 1156-Ն որոշման 3-րդ գլխում սահմանված չէ ժամկետ, և, համապատասխանաբար, Կազմակերպության համար ժամկետ չի կարող սահմանվել: Բացի այդ, Կազմակերպության կողմից վկայականների տրամադրումն իրականացվելու է ընդհանուր կարգով՝ առանց որևէ բացառությունների:

	
	
	3/ Որոշման 24.3-րդ կետի համաձայն՝ բժշկական հաստատության կողմից մահվան մասին բժշկական վկայականը թղթային կրիչով տրամադրվում է մահացածի ազգականին (ամուսին, ծնող, երեխա, թոռ, պապ, տատ, հարազատ եղբայր և քույր)` անձը հաստատող փաստաթուղթ ներկայացվելու դեպքում՝ դիմումը ներկայացվելուց հետո մեկ աշխատանքային օրվա ընթացքում:
Նկատի ունենալով այն հանգամանքը, որ Նախագծի ընդունման պարագայում կորոնավիրուսային հիվանդության (COVID-19) հաստատված ախտորոշմամբ անձի մահվան (տնային կամ բժշկական հաստատությունում տեղի ունեցած մահ) մասին բժշկական վկայականը բժշկական վկայականների միասնական էլեկտրոնային համակարգի միջոցով պատրաստվելու է Կազմակերպության կողմից, առաջարկում ենք Որոշման 24.3-րդ կետում «Բժշկական հաստատության» բառերից հետո լրացնել «կամ Կազմակերպության» բառերը:
	Ընդունվել է
	Նախագծում կատարվել է համապատասխան փոփոխություն



